
DOMINGO 24 . ENERO 1993 egini 

Yakovlev Estonian 
TXILLARDEGI / Hizkuntzalari eta idazlea 

Aleksandr Yakovelev «Peres-
troikaren» gurasoetakoa da; 
eta gaur egun "Gorbatxov 
Fundazioko» zuzendariordea. 
Urtarrilaren 8, 9 eta 10ean 
Estonian egon da eta Tallinn 
eta Tartu-ko puntuzkoak min-
tzatu ditu. Estoniako berri 
biltzera joan omen da eta oso 
bereziki errusiar etorkinen gorabeherak zuzenki 
ezagutzera. Muga ondoko Narva hiria ere bisi-
tatu du, alegia errusiar etorkinen eragin demo-
grafikoa nabarmenki jasan duen industrigunera, 
Narvako alkatea garrazki mintzatu zaio bertako 
etorkinen izenean eta estoniar hiritargoa lortze-
kotan Tainngo gobernuak jarri dituen hizkuntz 
baldintzak salatu ditu. Estonieraz jakin behar 
hori bereziki diskriminatzaile eta gehiegizko jo 
du. 

Hots, orduantxe gertatu da sospresa, Ya-
kovlev errusiar kontseilariak galdera hau egin 
baitu: Nola uler daiteke errusiar etorkin batek 
Estonian hogei edo hogeita hamar urte pasa eta 
oraindik estonieraz ez jakitea? 

Erantzuna ezaguna da. Etorkin horiek erru-
siar inperioan somatzen zuten beren burua eta 
ez Estonian. Algerian frantsesek beren burua 
Frantzian ikusten zuten bezalaxe. Hitz batez, 
errusiar etorkin horiek okupatzaileak dira. 
Baina Yakovlev-en gogoetak hona gakartza. Ze 
barne jarrera erakusten du Euskal Herrian ho-
geita hamar urte pasa, eta «egun on» ere esaten 
ez dakienak? Are larriagoa. Ze abertzale mota 
da hemen jaio, hemen bizi guztia pasa, bere 
burua abertzaletzat hartu, «egun on» ere ez 
esan, eta jai eta aste «conmigo habla cristiano» 
praktikatzen duenak? 




